
PALESTINAKO 'INTIFADA' GELDIARAZTEKO PROPOSAMENA. Jasser Arafat Palestinako 

Aginte Nazionaleko presidenteak baldintza jarri du, israeldarrek txosteneko aholku 

guzti-guztiak errespeta ditzatela, Sharon lehen ministroaren su-eten deia onartzeko. 

Mitchell Txostenak eskaini «aukera» 
baliatzeko eskatu die Bushek bi aldeei 
Erredakzioa I DONOSTIA 

George Mitchell EEBBetako se
natari izandakoak zuzendutako 
batzordeak Ekialde Hurbileko 
altxamendua geldiarazteko 
egindako txostenak eskainitako 
«aukera» baliatzeko eskatu zien 
atzo George W. Bush Estatu Ba
tuetako presidenteak Ariel Sha
ron Israelgo lehen ministroari 
eta Jasser Arafat PAN Palesti
nako Aginte Nazionaleko presi
denteari telefonoz. Etxe Zuria
ren arabera, biek adostu zuten 
Bushekin aholkuak indarrean 
jartzeko egutegi bat finkatzea. 

Sharonen su-eten deia onar
tzeko Israelek Mitchell Txoste
naren aholku guztiak errespeta
tzea j arri zuen Arafatek baldin
tzatzat, Parisen, Frantziako le
hen ministro Lionel Jospin eta 
Hubert Vedrine Atzerri minis
troarekin egindako bileraren 
ondoren. Txostena «osotasun 
banaezina» zela adierazi zuen. 

PANeko idazkari Ahmed Ab
del-Rahmanek «trikimailutzat» 
jo zuen su-eten iragarpena: «Su
etenaz hitz egitea okerra da Pa
lestinako jendearen kontrako 
erasoak besterik ez baitaude, ez 
da su-etena behar duen gerra». 
Tel Aviveko gobernuak, berriz, 
espero du Mitchellekin bildu 
ondoren Arafat su-etena onar
tzera behartua sentitzea. Gaur 
da senatari ohia Ekialde Hurbi-
1era iristekoa; Mitchell txoste
naren egileetakoa den Javier 
Solana -Europako Batasune
ko Atzerri Politika eta Segurta
sun komisarioa- Sharonekin 
bildu zen atzo. 

Bushek ontzat eman zuen su
eten iragarpena, Etxe Zuriko 
bozeramaile Ari Fleischerren 
esanetan, eta palestinarrengan
dik «antzeko adierazpen bat 
onartuko luke». 

Liskarrak etenik gabe 
Anartean, Sharonek herenegun 
gauean su-etena aldarrikatu 
arren, gatazka giroa zegoen 
atzo ere Palestinan. Tel Avive
ko irratiaren arabera, palestina
rrek israeldar bat hil eta beste 
bat zauritu zuten Zisjordania 
iparraldeko eremu judu batean. 
Liskarretan 25 palestinar izan 
ziren zaurituak. Palestinako itu
rri ofizialek esan zuten Israelgo 

Senatari estatubatuar ohia Ekialde Hurbilera iristekoa da gaur berak zuzendutako 
batzordearen aholkuen inguruan palestinar eta israeldarrak ados jartzen saiatzeko 

Kaputxaz estalitako emakume bat atzo, ostiralean Israelgo Armadak zauritu eta herenegun hil zen polizia palestinar baten irudien atzean. 

Meskiten Zelaira joan 
aurretik Sharonek eragin 
probokatzailea aurreikusi 
behar zuen, Mitchell 
Txostenaren arabera 

PANeko idazkaria 

«Su-etenari buruz hitz 
egitea okerra da, 
Palestinako jendearen 
aurkako erasoak besterik 
ez baitaude» 
tankeek eraso egin zutela, eta 
soldaduak Gazan sartu zirela. 

Armadako bozeramaile Oli
vier Rafowicz koronelak, or-

dea, ukatu egin zuen Gazan sar
tu izana. Konponketa lanak bes
terik ez zituztela egin, eta Israe
len aldean izan zela adierazi 
zuen Rafowiczek. Horrez gaine
ra, astearte eguerditik su-etene
an egon dela nabarmendu du 
Tel A viveko Armadak. 

Mitchellen ondorioak 
Palestinarren altxamendua gel
diarazteko zera proposatzen du 
Mitchell Txostenak: palestina
rrek % 100eko ahalegina egitea 
«ekintza terroristak» saihestu 
eta egileak zigortzeko, Israelek 
armarik gabeko palestinarrei ez 
erasotzea, eta eremu judu 
gehiago ez eraikitzea. 

Ariel Sharonek irail amaieran 
Meskiten Zelaira egindako bisi
ta ez dujo altxamenduaren era
giletzat, baina «gaizki planifika
tuta» zegoela eta eragin probo
katzailea neurtu behar zuela az
pimarratzen du. 

Golango bake misioa 
luzatzea aztertzen ari da 
Nazio Batuen Erakundea 
Agentziak I GENEVA 

Kofi Annan NBE Nazio Ba
tuen Erakundeko idazkari 
nagusiak Golango bake mi
sioa beste sei hilabetez luza
tzeko egindako proposame
na aztertu zuen atzo NBEko 
Segurtasun Kontseiluak 
-maiatzaren amaieran bu
katuko da misioaren agintal
dia-o Azaroaren 30a arte 
nazioarteko indarrak Golan
go Gainean izatearen alde 
egin du Annanek, bere ara
bera, «ezinbestekoa» baita 
egungo egoeran. 

Ekialde Hurbileko egoera 
«poten tzialki arrisku tsua» 

dela adierazi du Nazio Ba
tuen Erakundeko idazkari 
nagusiak; «baliteke hala iza
ten jarraitzea, arazoaren 
alde guztiak hartuko dituen 
irtenbide bat aurkitzen ez 
bada», gaineratu du. 

Siria eta Israelen arteko 
zonaldea eta NBEren misioa 
dagoen lekuan egoera oro
korra lasaia da, Annanen 
arabera, Xaban izan ezik 
-Libano eta Siria arteko 
mugan-o 

NBEko indarra 1974an 
ezarri zen Golango Gainean, 
Siria eta Israelek hitzartuta
ko su-etenaren eta tropen 
erretiratzearen ondoren. 


